
Juan 14










Ako si Juan nga indo utod sa Ginoo kag kaibahan sa
kahugaan, sa paghahari ng Dios kag sa pag-antos

tungod sa pagtuo kay Hesus. Gingtapok

ako bilang isa ka priso sa isla nga ginatawag nga
Patmos tungod gingwali

ko ang hambay ng
Dios kag

gingpamatuuran ko

ang parti kay
Hesus.




Adto nga daan naggahom sa akon ang Espiritu ng Dios
kag nakita ko sa langit ang isa ka trono kag ang
nagapungko didto.

Kag nabatian ko ang tanan nga may kabuhi sa langit,
sa duta, sa idayom ng duta kag sa dagat. Ang tanan
nga gingtuga ng Dios hay
nagakanta: “Aton dayawon,
tahuron kag himayaon ang
nagapungko sa trono kag ang
Kordero, kag dapat kilayahon nga
nagadumaya sa
tanan hasta sa
waya
katapusan!”




Kag nakita ko ang balaan nga syudad, ang bag-o nga
Jerusalem, nga nagababa sa langit halin sa Dios nga
preparado pareho ng kyasayon nga babayi nga
nagpagwapa na para sugaton ang iya
mapapangasawa lean nabatian ko ang makusog nga
boses halin sa%
trono nga
nagahambay,
“Tan-awa! Niyan
ang ginaistaran ng
Dios hay yara na sa
mga tawo! Magatinir
ang Dios sa inda.”




“Sinda hay maging mga tawo nga sakop niya kag ang
Dios mismo hay makaibahan ninda kag kilayahon ninda
siya nga inda Dios.”




Niyan, gingpakita naman sa akon ng anghel ang suba
nga nagatao ning kabuhi nga waya katapusan. Ang tubi
hay matin-aw pareho ng kristal kag nagahalin ini sa
trono ng Dios kag ng Kordero, kag nagailig sa tunga ng
karsada ng syudad.




Ang syudad hay indi na kahinangyan ning adlaw o
bulan agud mahayagan ini, kay ang kahimayaan ng
Dios ang nagatao ning kahayag didto kag ang iwag hay
imaw ang Kordero.

Pero indi gid makasuyod didto ang aber ano nga
mahigko nga butang sa paniro ng Dios.

Indi makasuyod ang mga
nagahuman ning mga
kalaw-ay-law-ay kag ang
mga nagabinakak. Ang
makakasuyod lang didto
hay ang mga tawo nga
ang inda mga pangayan
hay nakasulat sa Libro
ng Kabuhi. Ini hay

libro ng Kordero.




“Pagapahiron ng Dios ang kada luha
sa inda mga mata. Waya na ning
kamatayon kag waya na ning
kalisod, pagtangis o kasakit kay ang
dati nga mga butang hay nagligad

Waya na ning makikita sa syudad nga aber ano nga
mga gingsumpa ng Dios kay yadto didto ang trono ng
Dios kag ng Kordero kag ang iya mga ulipon hay
magasamba sa iya. Makikita

ninda ang iya hitsura
kag ang iya pangayan
hay isulat sa inda
mga agtang.




Kag nakita ko ang mga namatay na, mga kilaya kag
bukon, nga nagatindog sa atubangan ng trono. Niyan
gingpangbuksan ang mga libro kag ang isa pa gid nga
libro nga imaw ang Libro ng Kabuhi. Kag ang mga
patay hay ginghusgahan suno sa inda
mga hinimuan nga nakasulat sa mga libro.
Ang bisan sin-o0 nga waya nakasulat
ang iya pangayan sa
Libro ng Kabuhi hay
gingpilak da didto

sa kalapad-lapad
nga dagat ng
nagadabadaba

nga kalayo.




Nagapangagda ang Espiritu Santo kag ang babayi nga
kyasayon, “Kari na kamo!” Kag ang aber sin-0 nga
nakakabati ini hay maghambay da, “Kari na kamo!”

Magpalapit ang aber sin-o nga ginauhaw, magbuoy ang

aber sin-o nga gusto ng tubi nga nagatao ning kabuhi

nga waya

1 katapusan.
_ Ini hay waya
I) ning

bayad.”

Kay ginghigugma ng Dios ning sobra
nga kadako ang mga tawo sa kalibutan,
ngani gingtao niya ang iya bugtong nga
Unga, agud ang aber sin-o nga magtuo

sa iya hay indi mamatay kundi
magkaigwa ning kabuhi nga
waya katapusan.




Roma 3:23 Kay ang tanan hay nagpakasala kag waya gid
aber isa nga angay sa iya paniro.

Roma 6:23 Kay ang bayad sa sala hay ang kamatayon
espiritwal, pero ang regalo ng Dios hay kabuhi nga waya
katapusan tungod sa aton pagpakig-isa kay Kristo Hesus

nga aton Ginoo.

Hebreo 9:27 Ang tawo kaisa lang gid mamatay kag
pagkatapos pagahusgahan na siya ng Dios.

Efeso 2:8,9 Tungod sa iya pagpakamaayo, naluwas kamo
paagi sa indo pagtuo. Kag bukon ini resulta ng indo
kaugalingon nga pagtinguha, kundi ini hay regalo ng Dios.
Ini hay bukon tungod sa indo mga hinimuan agud waya gid
ning may makapahambog.




Roma 10:9,10 kung akuon mo nga si Hesus imaw ang
Ginoo kag nagatuo ka sa imo tagipusuon nga gingbanhaw
siya ng Dios halin sa kamatayon, maluwas ka. Kay ang
tawo hay kabigon nga matarong ng Dios kung nagatuo siya
ning hugot sa iya tagipusuon. Kag kung ginaako niya nga
nagatuo siya, maluwas siya.

Juan 3:16,17 "Kay ginghigugma ng Dios ning sobra nga
kadako ang mga tawo sa kalibutan, ngani gingtao niya ang
lya bugtong nga Unga, agud ang aber sin-o nga magtuo sa

lya hay indi mamatay kundi magkaigwa ning kabuhi nga

waya katapusan. Kay gingsugo ng Dios ang iya Unga diri
sa kalibutan, indi para husgahan nga parusahan ang mga
tawo, kundi luwason sinda paagi sa iya.”




1 Juan 5:11-13 Imaw ini ang pamatuod: gingtao sa aton ng
Dios ang kabuhi nga waya katapusan kag ini nga kabuhi
hay halin sa iya Unga. Ang igwa relasyon sa Unga ng Dios
hay igwa ning kabuhi nga waya katapusan. Pero ang waya
relasyon sa iya Unga hay waya ning tiyad ini nga kabubhi.
Ginasulat ko ini sa indo agud masigurado nindo nga kamo
nga nagatuo sa Unga ng Dios hay igwa ning kabuhi nga
waya katapusan.

